
Ибадуллаев Қ.М.
Тошкент вилояти Чирчиқ давлат педагогика институти 

Мактабгача таълим факультети декани

ИНТЕРАКТИВ ЭЛЕКТРОН ДОСКАЛАР – ТАЪЛИМ СИФАТИНИ
ОШИРИШНИНГ ОМИЛИ СИФАТИДА

Таянч сўзлар: интерактив электрон доска, компьютер,проектор, электрон сенсорли 
қурилма, мультимдиа, коммуникативлик, интерактивлик.                             

Ключевые слова: интерактивная доска, компьютер, проектор, электронное сенсорное 
устройство, мультимедиа, общение, интерактивность.

 Key words: interactive whiteboard, computer, projector, electronic touch device, multimedia, 
communication, interactivity.

ПЕДАГОГИКА, ПСИХОЛОГИЯ

Таълим сифатини оширишда таълимнинг техник воситалари янада муҳим 
аҳамиятга эга. Бугунги кун талабига жавоб берувчи янги компьютер техникалари 
(интерактив электрон доска) мавжуд бўлиб, улар профессор-ўқитувчилар учун 
машғулотларни янада таъсирчан, жонли ўтказишга кенг имкониятлар тақдим этади.

Интерактив электрон доска – бу компьютер ва проектор билан ўзаро боғланган 
биргаликда ишловчи электрон сенсорли қурилма ҳисобланади. Амалиётда биринчи-
дан, ундан ўқув жараёнида фойдаланиш қанчалик мақсадга мувофиқ ва иккинчидан 
уни қандай шаклларда татбиқ этиш мумкин каби саволлар кўндаланг бўлади.

Я.Коменский таълим тарбияда қуйидаги тўрт тамойилга амал қилиш лозимли-
гини кўрсатиб берган:

1. онглилик ва фаоллик тамойили;
2. кўргазмалилик тамойили;
3. билимларнинг кетма-кетлик ва тизимлилик тамойили;
4. ўз устида машқлар қилиш йўли билан билим ва кўникмаларни мустаҳкам эгал-

лаш тамойили.
Бу нуқтаи назардан интерактив электрон доска нима бериши мумкин? Бу эса 

интерактивлик, мультимедиа, моделлаш, коммуникативлик ва албатта янги босқичга 
кўтарилган унумдорлик. Электрон интерактив досканинг ушбу янги имкониятларни 
қисқача (батафсил) ёритиб ўтамиз.

Интерактивлик. “Интерактив” сўзи инглизча “interact” сўзидан олинган бўлиб, 
“Inter” – бу ўзаро, “act” – ҳаракат маъноларини беради. Интерактивлик эса ўзаро 

муносабатда ёки ўзаро суҳбат, бирор бир нарса (масалан, компьютер, электрон 
доска билан) ёки ким биландир (инсон билан) мулоқотда (диалогда) бўлиш 
ҳолатини (режимини) англатади. Бундан келиб чиққан ҳолда интерактив ўқитиш бу 
энг аввало ўзаро мулоқотда кечадиган ўқитиш бўлиб, унинг давомида ўқитувчининг 
талаба билан, талабанинг компьютер билан мулоқоти амалга ошади.

Мультимедиа – фото, видео, график, анимация, товуш ёрдамида яъни, ахборотни 
(multi – кўп, media – муҳит, усул, восита) узатиш воситаларининг бир бири билан 
комбинацияси орқали тасаввур этиш. Бундай «кўпмуҳитлилик» таълим ресурслари 
самарасини сифат жиҳатдан ошишига олиб келади улар эса ўқув жараёнига инте-
рактив қурилмалар ёрдамида кириб боради. Маълумотларга кўра инсонларнинг 
кўпчилиги беш фоиз эшитганини ва йигирма фоизи кўрганларини эслаб қолади. 
Агар аудио- ва видео- маълумотлардан биргаликда фойдаланилса эслаб қолиш 
даражаси қирқдан эллик фоизгача кўтарилиши мумкин бўлади. Электрон инте-
рактив қурилмалар ахборотнинг мультимедиа хоссасини шундай сифат жиҳатдан 
янги босқичга олиб чиқиши мумкин бўладики унда “кўпмуҳитли” ахборотни идрок 
қилиш жараёни ўз ичига якка шахсга эмас балки бутун таълим олувчилар жамоа-
сига қаратилган бўлади.

Коммуникативлик – бу таълим-тарбия жараёни иштирокчиларининг бир бири 
билан бевосита мулоқот қилиш имконияти, мулоқот тезкорлиги, жараён ҳолатини 
назорат қилиш ҳисобланади. Коммуникативликнинг яна бир томони – бу фойда-
ланувчига, таълим-тарбия жараёни иштирокчиларига ахборотни тезкор етказиш 
имкониятидир. Бу эса интерактив қурилмалар билан янада осон ва қулай кечувчи 
жараён. Қурилманинг экрани бундай имкониятни мос электрон таълим ресурслари-
дан фойдаланган ҳолда амалга оширади.

Бундан ташқари бу қурилма педагогка ҳар хил маълумотларни акслантириш 
учун оддий аудитория доскаси ва экранни худди телевизорга ўхшаш бирлаштирига 
имкон беради. Компьютер ва проекторга уланган электрон доска видео, слайд, фор-
мула ва графикларни кўрсатишга, махсус маркер ёрдамида турли ёзув ва белгиларни 
киритишга, матнларни тузатиш ва бошқа амалларни бажаришга имкон беради. 
Олдиндан ўрнатилган дастурлар асосида ҳар хил дарсларга, айтайлик, математи-
кага (линейка, транспортир ва шу кабилар), географияга (географик хариталар), 
биология, кимё ва бошқа предметларга уланиши мумкин.

Интерактив электрон доскалар бошқа қурилмаларга (масалан, мобил теле-
фон ва MP3-плейер) нисбатан ўзига жалб этувчи қурилма ҳисобланади. Бундай 
қурилмалар ўқувчиларнинг дарсларга қатнашишлари учун энтузиазмга чорлаган 
ва қўшимча мотивация яратган ҳолда уларнинг масалалар ечишларида уларни бир 
жойга тўплаш хусусиятига эга. 

Одатда ўқувчиларнинг ўтган материалларни эслаб қолишлари учун кўп фак-
торлар таъсир қилади. Ўқувчининг ахборотни эслаб қолиш ва айтиб бериши қатор 
шарт-шароитларга боғлиқ бўлади. Бу ерда энг муҳими - бу уқиб англаб олиш 
учун ўқувчининг диққати ўрганилаётган материалга қанчалик қаратилганлигига, 
унинг машғулот давомида етарлича ушлаб турилганлигига боғлиқ. Педагог учун 
ўқувчиларнинг диққатини жалб қилиш ниҳоятда зарур шартлардан ҳисобланади.

Шунинг учун ҳам педагог болани ўзига эргаштира олиши, уни шундай 
қизиқтириши керак бўладики натижада бола ўз вақти ва кучини бекорга сарфла-
масдан ишлашга қодир бўлсин. Интерактив доска ўқув материалларини ўзининг 
намойишли, кўргазмали, интерактивли етказиш имкониятларига кўра – ўқувчининг 
қизиқишини ушлаб туриш ва сақлаш воситаларидан бири ҳисобланади. 

Интерактив доскаларнинг ўқув жараёнида қўлланилиши ўқувчиларнинг маълу-
мот-ларни яхши эслаб қолишларини ва уни такроран айтиб беришларида қуйидагилар 
билан таъминлайди:

Машғулотлар талабаларнинг таълимий жараёнга жалб этилиши эвазига яхши 
эслаб қолинади. Эшитганларни тиришиб-тортишиб ёзиб олиш ўрнига талабалар дарс 
мавзусига жамланади.

Интернет тармоғи орқали таълим жараёнида интерактив электрон доскаларнинг 
татбиқ этилиш ҳолатини ёритувчи мақолаллар билан танишдик. Турли хил нуқтаи 
назарларни умумлаштириб биз педагогларнинг ўқитишда ва ишларида бундай 
қурилмаларни татбиқ этишида кузатилувчи унинг қуйидаги ижобий ва салбий томон-
ларини келтирдик.

Хулоса ўрнида шуни айтиб ўтамизки интерактив электрон доскалар бошқа 
қурилмаларга нисбатан XXI асрда энг зарур ҳисобланган ўқувчиларнинг компьютер 
билан ишлаш кўникмаларини янада оммалаштиради.

РЕЗЮМЕ
Мазкур мақолада муаллиф таълим сифатини оширишувчи техник воситалари аҳамияти ва кун тала-

бига жавоб берувчи янги компьютер техникалари (интерактив электрон доска)ни таҳлил қилади.
РЕЗЮМЕ

В данной статье автор анализирует важность технических средств для повышения качества образова-
ния и новых компьютерных технологий (интерактивная доска), отвечающих потребностям дня.

SUMMARY
In this article, the author analyzes the importance of technical means to improve the quality of education and 

new computer techniques (interactive whiteboard) that meet the needs of the day.

PIRLS БАҲОЛАШ ТИЗИМИДА ТАНҚИДИЙ ЎҚИШ
ТАМОЙИЛЛАРИНИНГ АҲАМИЯТИ

Ўзбекистонда она тилини ўрганишга ва ўқитишга катта эътибор берилмоқда. 
Президентимиз ёшларнинг она тилини ўрганишни, ўқишни, китобхонлик  мада-
ниятини ошириш бўйича фармойишни қабул қилиб, унда ёшлар ўртасида бадий 
жиҳатдан юксак, интеллектуал салоҳиятни оширишга хизмат қиладиган китобларни 
ўқиш мақсақдга мувофиқ деб ҳисобланди  . 

Ўқиш ва ёзиш амалиёти она тилини ўрганишда энг муҳим кўникмалардан бири 
ҳисобланади. Ўқиш кўникмасинин танқидий ўқиш тамойиллари мактаб ўқувчиларида 
ўқиш кўникмасини ривожлантиришда катта аҳамиятга деб ҳисоблаймиз.

Ўқиш кўникмаларингизни такомиллаштириш вақтни тежашга ва танланган ўқув 


